
Agjencia pér Informim dhe Privatési, Zyrtari i Inspektimit, duke vepruar né pajtim me nenin 64,
paragrafi 1, nénparagrafi, 1.5, neni 68, nenin 69, paragrafi 1, nenin 71, paragrafi 1, nénparagrafi 1.7
té Ligjit Nr. 06/L-082 pér Mbrojtjen e té Dhénave Personale, nenin 13, (paragrafi 3, nénparagrafi
3.1) té Rregullores Nr.04/2022 pér Procedurén e Brendshme pér Shqyrtimin e Ankesave pér
Mbrojtjen e t€ Dhénave Personale, pas shqyrtimit té ankesés me nr. 98 té protokollit té dt.
21.01.2025, té parashtruar nga subjekti i té dhénave, ndaj kontrolluesit Zyra e Kryeministrit.

VENDIM

1. Aprovohet ankesa me numér té protokollit 98, e datés 21.01.2025, e parashtruar nga
subjekti i té dhénave z. A.A, ndaj Zyrés sé Kryeministrit, né cilésiné e kontrolluesit.

2. Urdhérohet Zyra e Kryeministrit, me adresé: Ndértesa e Qeverisé, Sheshi “Néné Tereza”,
Prishtiné, té ndaloj shpérndarjen e té dhénave personale bazé ligjore.

3. Obligohet kontrolluesi gqé pérpunimin e té dhénave personale, ta béjé né harmoni me
dispozitat e Ligjit Nr. 06/L-082 pér Mbrojtjen e té Dhénave Personale.

4. Obligohet kontrolluesi gé brenda afatit prej pesémbédhjeté (15) ditésh nga pranimi i kétij
vendimi, té ndérmarreé té gjitha veprimet e duhura pér zbatim té kétij vendimi dhe ta njoftojé
Agjenciné pér Informim dhe Privatési.

5. Vendimi hyn né fugi ditén e nénshkrimit té vendimit.

Arsyetim

Agjencia pér Informim dhe Privatési (Agjencia), mé daté 21.01.2025, ka pranuar ankesé pérmes
postés elektronike (e-mail) gé mbané nr. 98 té protokollit, té parashtruar nga subjekti i t&¢ dhénave
personale z. A.A, né lidhje me até se, nga njésia e arkivit dhe zyrtarja pér gasje né dokumente
publike né Zyrén e Kryeministrit, jané shpérndaré té dhénat personale si: dokumenti identifikues,
adresa e banimit etj, pa bazé ligjore. Né ankesén e tij pala ankese ka shpjeguar se: mé daté 23 dhjetor



2024, ka parashtruar ankesé né Késhillin e Pavarur Mbikéqyrés né Shérbimin Civil té Kosovés
(KPMShCK) lidhur me kontestimin e konkursit né Zyrén e Kryeministrit. Ankesa éshté béré kundér
Vendimit nr. 14/233, 27.11.2024, té marré né mbledhjen e Qeverisé sé Republikés sé Kosovés, té
datés 27.11.2024. Pas ankesés sé tij né KPMShCK, Késhill, me daté 10 janar 2025, ka dérguar
kérkesén né Njésiné pér Menaxhimin e Burimeve Njerézore (NjBNj) né Zyrén e Kryeministrit
(ZKM), qé pér shkak té efikasitetit t€ punés, né pajtim me nenin 17, paragrafi 3 té Ligjit Nr. 06/L-
048 pér Keéshillin e Pavarur Mbikéqyrés né Shérbimin Civil té Kosovés, té ofrohen pérgjigje té
ndryshme né ankesén e lartpérmendur drejtuar KPMShCK. Kjo korrespodencé, pérmes postes
elektronike, éshté béré nga zyrtari i KPMShCK-sé tek zyrtarét e NjBNj-sé t& ZKM-sé. Né léndé
éshté bashkéngjitur ankesa e ankuesit me té dhéna personale duke pérfshiré adresén e banimit,
provat e parashtruara nga ana té njéjtit, shkresa pércjellése pér dorézimin e ankesés né KPMShCK,
si dhe letérnjoftimi i skanuar né dy ané. Né té njéjtén dité NJMBNj né ZKM, ka pércjellé né formé
fizike 1éndén pér protokollim né Arkivin e ZKM-sé. Njésia e Arkivit, pas protokollimit té shkresés-
dokumentit, ka njoftuar pérmes e-malit se dokumenti éshté protokolluar me Nr.28 dhe éshté
vendosur né postén e BNJ. Né kété njoftim kané gené té pérfshiré afér 30 zyrtaré publik né ZKM té
cilét iu éshté shpérndaré kjo 1éndg, té cilét zyrtaré sipas deklarimit té palés ankuese nuk kané asgjé
té béjné me materien e ¢éshtjes sé dérguar nga KPMShCK.

Me kété rast, pala ankuese pasi gé éshté njoftuar gojarisht pérmes disa kolegéve, lidhur me
shpérndarjen e té dhénave personale té tij, subjekti i té¢ dhénave me daté 20.01.2025, ka parashtruar
tek zyrtarja pérgjegjése pér gasje né dokumente publike né ZKM, kérkesé pér gasje né dokumente
gé ndérlidhen me procedurén e ankesés pérkatésisht komunikimin e KPMShCK-sé me Njésiné pér
Menaxhimin e Burimeve Njerézore né ZKM. Me kété rast, nga zyrtarja pér gasje né dokumente
publike ka pranuar pérgjigjen, né té cilin mes tjerash thuhet qé, “né kuadér té bashképunimit
ndérinstitucional, ju njoftojmé se Zyra e Kryeministrit, ju ka dhéné gasje né dokumentet e kérkuara
nga ana juaj, t€ cilat mund t’i gjeni bashkéngjitura”. Né kété pérgjigje té pranuar pérmes postés
elektronike (e-mail), zyrtarja pér gasje né dokumente publike, ka pérfshiré sérish zyrtaré qé nuk
ishin pjesé e procedurés dhe pa autorizim ka shpérndaré té dhénat e tij personale, pérfshiré
dokumenti identifikues adresén e banimit, etj. Pra né kété pérgjigje jané pérfshiré: Ministrja e
Drejtésisé, Késhilltari i Larté dhe Shef Kabineti i ministres, Sekretarja e Pérgjithshme e Ministrisé
sé Drejtésisé dhe Koordinator i Zyrés pér Informim né ZKM.

Bazuar né nenin 68, paragrafi 1, dhe nenin 69, té Ligjit Nr. 06/L-082 pér Mbrojtjen e t&€ Dhénave
Personale (LMDhP), Agjencia pérmes zyrtaréve té inspektimit, ka filluar procedurén e shqyrtimit
té ankesés pér té vértetuar pretendimet e palés ankuese. Me kété rast, zyrtari i inspektimit, ka
shqyrtuar kérkesén e parashtruar nga KPMSHCK, né Njésiné pér Menaxhimin e Burimeve
Njerézore (NJMBNJ) né ZKM, ku éshté konstatuar se pér té dhénat e kérkuara nga KPMSHCK,
éshté pérgjegjése NJMBNJ né ZKM, e cila ka pércjell 1&ndén pér protokollim né Zyrén e Arkivit.
Mirépo, me kété rast, pas protokollit té 1&ndés zyra e arkivit ka njoftuar NJMBNJ, lidhur me
protokollimin e Iéndés (posta 028), né té cilén kané gené té bashkangjitura té gjitha dokumentet qé
kané té béjné me kété 1éndé, duke i mbajtur té njoftuar (CC) edhe zyrtaré té tjeré té cilét nuk jané
pérgjegjés lidhur me kérkesés e parashtruar nga KPMSHCK. Kjo |1éndé pérmban té dhéna personale
té subjektit té té dhénave (ankuesi) si emri, mbiemri, adresa dhe dokumenti identifikues i skanuar



né té dy anét. Gjithashtu zyrtari i inspektimit, ka shqyrtuar edhe pérgjigjen e dhéné nga zyrtari pér
gasje né dokumente publike pérmes postés elektronike, pér subjektin e té dhénave personale
(kérkuesin/ankuesin), ku éshté konstatuar se né kété pérgjigje jané mbajtur né té njoftuar (CC)
persona e lartcekur né ankesé té cilét nuk kané gené pérgjegjés pér dhénien e pérgjigjes pér gasje
né dokumente publike.

Tutje, mé daté 12.02.2025, zyrtari i inspektimit, iu éshté drejtuar zyrtares pér mbrojtjen e té dhénave
personale né ZKM, e cila éshté njoftuar me ankesén dhe nga e njéjta éshté kérkuar té na njoftojé me
bazén ligjore e cila i mundéson shpérndarjen e té dhénave personale tek personat té cilét jané
mbajtur né dijeni (shpérndaré té dhénat personale) pérmes postés elektronike nga zyra e arkivit me
rastin e njoftimit t& NjJMBNj-sé pér protokollimin e 1éndés dhe nga zyrtarja pér gasje né dokumente
publike me rastin e njoftimit té palés kérkuese, subjektit té té dhénave, lidhur me kérkesén e tij té
parashtruar pér gasje né dokumente publike.

Mé daté 15.05.2023, Agjencia ka pranuar njé shkresé pérmes postés elektronike nga kontrolluesi i
té dhénave, né té cilin kontrolluesi ka njoftuar Agjenciné se: “Té gjitha dokumentet zyrtare gé i
drejtohen Zyrés sé Kryeministrit duhet té kalojné pérmes Zyrés sé Arkivés si Njési pér Administrimin
e Dokumenteve pérveg né ato raste kur njé gjé e tillé éshté e rregulluar me ligj té vecanté.

Né nenin 3 té Ligjit nr. 04/L-184 pér Administrimin e Punés né Zyré, pércaktohet:

1. Cdo institucion i Republikés sé Kosovés éshté i detyruar qé ta keté njésiné e administrimit té
dokumenteve.

2. Té gjitha dokumentet zyrtare duhet té kalojné pérmes njésisé pér administrimin e dokumenteve,
pérve¢ né ato raste kur njé gjé e tillé éshté e rregulluar me ligj té vegant8. 3. Né njésiné e
administrimit t& dokumenteve kryhen shérbime profesionale-teknike si: informimi mbi procedurat
administrative, pranimi, evidentimi, shpérndarja e dokumenteve né institucionet pérkatése,
klasifikimi dhe ruajtja e tyre. Té gjitha kéto veprime kryhen edhe né ményré elektronike.

4. Né njésiné e administrimit té dokumenteve béhet hapja e dokumenteve té pranuara, vénia e vulés
sé protokollit, data, evidentimi né evidencén themelore apo ndihmése, dérgimi né njésiné e caktuar
dhe pas pérfundimit brenda institucional béhet kthimi i Iéndés né njésiné e administrimit té
dokumenteve.

5. N& njésiné e administrimit t& dokumenteve ruhen l1éndét e kryera derisa té dorézohen né arkiv, si
dhe I&ndét gé jané me afat ligjor derisa té kompletohen dhe té béhet shpérndarja e tyre.

Né nenet 4, 5, 6 té kétij Ligji pércaktohen: Pérgjegjésité e Njésisé pér administrimin e dokumenteve,
Protokollimi dhe evidentimi i akteve, Libri i protokollit dhe késhtu me rradhé..

Edhe né rastin konkret, nuk géndrojné pretendimet e ankuesit z. Beqiri sepse Zyra e Personelit e ka
dérguar ashtu si¢ parashih me ligj 1éndén e pranuar nga KPMSHC né Zyrén e Arkivés
(Bashkélidhur gjeni sqarimin e Zyrés sé Personelit t&é ZKM).

Zyra e Arkivés pas pranimit té Iéndés ka kryer proceduarat e parapara né nenet e larté cekura té
Ligjit dhe Iéndén e ka dérguar te Zyrat pérkatése/Zyrtarét pérkatés pér pérgatitjen e pérgjigjes.
Zyra pérkatése/Zyrtari pérkatés pér ta pérgatitur pérgjigjen, duhet té bashképunoj edhe me zyrat
e tjera né kuadér té Zyrés e Kryeministrit, ku secila prej tyre duhet té ofrojé kontributin e tyre,
varésisht nga fusha e pérgjegjésisé sé tyre.



Si rrjedhojé shkresa pércjellése sé bashku me pérgjigjen pérmes udhéhegésve hierarkik shkon
pérséri né Zyrén e Arkivit pér tu regjistruar, e pér tu lidhur me numrin e njéjté té postés hyrése dhe
pastaj pérséri dérgohet te Zyra pérgjegjése dhe nga kjo zyré pércillet te pala né formé fizike apo
edhe elektronike. Né kété rast kemi ankesén e z Beqiri pér komunikimin elektronik.

Né rastin konkret edhe veté pala ankuese z. Beqiri éshté drejtuar KMPSHC-sé me emal zyrtar, pra
nuk ka pérdorur ndonjé emal privat té tij. Ku né fund té emalit mund té informohemi me pozitén
aktuale té tij, ministriné ku ai punon, numrin e zyrés, objektit, numrin e telefonit.

Pra, né secilin rast kemi té b&jmé me komunikim zyrtar pérmes sistemit elektronik i cili realizohet
pérmes postés elektronike, ashtu si¢ pércaktohet né nenin 13 Komunikimi zyrtar pérmes sistemit
elektronik té Ligjit nr. 04/L-184 pér Administrimin e Punés né Zyré.

Bazuar né Ligjin nr. 06/L -113 pér Organizimin dhe Funksionimin e Administratés Shtetérore dhe
té Agjencive té Pavarura ku parashihet hierarkia né Sistemin ministror dhe né Zyrén e Kryeministrit
ku né nenin 18, paragrafi 2, Nenin 19 paragrafi 2 dhe Nenin 20 paragrafi 2, pércaktohet hierarkia
ose vija e raportimit:

-Sekretari i Pérgjithshém i raporton dhe i pérgjigjet drejtpérdrejt ministrit dhe ushtron detyrén nén
drejtimin dhe udhézimet e ministrit.

- Departamenti drejtohet nga drejtori i departamentit, i cili i raporton dhe i pérgjigjet Sekretarit té
Pérgjithshém.

- Divizioni udhéhiget nga udhéhegési i divizionit. Udhéhegési i divizionit i raporton drejtpérdrejt
drejtorit té departamentit, pjesé e té cilit éshté divizioni, pérve¢ kur pércaktohet ndryshe me kété
ligj. Si pérfundim, komunikimi zyrtar népérmjet sistemit elektronik ose me letér, duhet té realizohet
pérmes udhéheqésve té larté té hierarkisé pér konsultim, miratim apo edhe vetém t'i [Emé té njoftuar
si¢ éshté vepruar edhe né rastin pérkatés.

Ligjit Nr. 06/L-082 pér Mbrojtjen e té Dhénave Personale (LMDhP), né nenin 3, paragrafi 1, nén
paragrafi 1.11, ka dhéné pérkufizimi i shprehjes ‘kontrollues i t€ dhénave’ me té cilin nénkuptohet
se kontrollues i té dhénave éshté ¢do person fizik apo juridik nga sektori publik ose privat gé
individualisht ose sé bashku me té tjerét pércakton géllimet dhe ményrat e pérpunimit té té dhénave
personale. Andaj, sipas kétij pérkufizimi, Zyra e Kryeministrit, cilésohet kontrollues i té dhénave.

LMDhP, pércakton té drejtat, pérgjegjésité, parimet dhe masat ndéshkuese lidhur me mbrojtjen e té
dhénave personale dhe privatésisé sé individit. Sipas nenit 3, paragrafi 1, nénparagrafi 1.1, té
LMDhP-sg, me té dhéna personale nénkuptohet ¢do informacion né lidhje me njé person fizik té
identifikuar ose t€ identifikueshém (“subjekt i t&€ dhénave”); njé person fizik i identifikueshém €shté
ai, i cili, mund té identifikohet drejtpérdrejté ose jo drejtpérdrejté, vecanérisht duke iu referuar njé
identifikuesi né bazé té njé emri, njé numri identifikimi, t¢ dhénave rreth vendndodhjes, njé
identifikues online, ose njé apo mé shumé faktoré specifiké pér identitetin fizik, psikologjik,
gjenetik, mendor, ekonomik, kulturor ose social té atij personi fizik. Né kuptimin e késaj dispozite,
emri, mbiemri, adresa, dhe dokumenti identifikues i subjektit té t&¢ dhénave konsiderohet e dhéné
personale dhe pérpunimi i kétyre té dhénave duhet té béhet né ményré té ligjshme.

Kur kemi té& béjmé me pérpunimin e té dhénave personale, ligji, né dispozitat e tij ka dhéné kuptimin
se cilat veprime konsiderohen si pérpunim i té dhénave personale, gjegjésisht neni 3, paragrafi 1,



nénparagrafi 1.2, t¢ LMDhP-sé, pércakton se me pérpunim nénkuptohet ¢do veprim ose seri
veprimesh gé kryhen ndaj té dhénave personale me mjete automatike ose jo, si: mbledhja,
regjistrimi, organizimi, strukturimi, ruajtja, pérshtatja ose ndryshimi, térhegja, konsultimi,
pérdorimi, publikimi népérmjet transmetimit, shpérndarja ose ofrimi, njésimi ose kombinimi,
kufizimi, fshirja ose asgjésimi Né kuadér té késaj dispozite, nénkuptojmé se shpérndarja, pérbéné
pérpunim té té dhénave personale dhe si i till&, ky pérpunim duhet té béhet né ményré té ligjshme.

LMDHP, né nenin 4, ka pércaktuar parimet themelore pér pérpunimin e té dhénave personale qé
duhet respektohet me rastin e pérpunimit té té dhénave personale, si¢ jané parimi i ligjshmérisg,
parimi i kufizimit té géllimit, parimi i minimizimit té té dhénave, parimi i saktésisé, parimi i
kufizimit té ruajtjes, parimi i paprekshmérisé dhe konfidencialitetit dhe né fund parimi i
llogaridhénies, i cili pércakton se kontrolluesi duhet té jeté pérgjegjés dhe né gjendje té zbatoj
pérputhshmériné e té gjitha parimeve té pércaktuara si mé larté.

Parimi i ligjshmérisé, drejtésisé dhe transparencés pércakton se té dhénat personale pérpunohen né
ményré té paanshme, té ligjshme dhe transparente, pa e cenuar dinjitetin e subjekteve té té dhénave.
Parimi i ligjshmérisé, éshté njé parim i réndésie té vecanté pér ¢céshtjen e bazés ligjore, pasi éshté
njé nga pérbérésit kryesoré té nevojshém gé pérpunimi té jeté i ligjshém. Transparenca, nénkupton
se kontrolluesi duhet gjithashtu t'u ofrojné subjekteve té té dhénave personale informacion té qarté
dhe transparent né lidhje me géllimin ose géllimet e pérpunimit té té dhénave té tyre personale dhe
bazén ligjore pér ta béré kété.

Ligjshméria e pérpunimit té té dhénave personale éshté kur zbatohet sé paku njé nga kriteret e
paraparé né nenin 5 t¢ LMDHP-sg, me té cilén kontrolluesi do té legjitimonte pérpunimin e té
dhénave, gé nénkupton se té dhénat personale duhet té pérpunohen vetém né pérputhje me ligjin.
Sipas nenit 5, paragrafi 1, t¢ LMDHP-sg, pérpunimi i t¢ dhénave personale éshté i ligjshém vetém
nése zbatohet, té paktén, njéri nga kriteret e méposhtme: 1.1. nése subjekti i té dhénave ka dhéné
pélgimin e tij pér pérpunimin e té€ dhénave té tij personale pér njé ose mé shumé géllime specifike;
1.2. nése pérpunimi éshté i domosdoshém pér pérmbushjen e njé kontrate, né té cilén subjekti i té
dhénave éshté palé kontraktuese ose pér té ndérmarré veprimet lidhur me kérkesén e subjektit té té
dhénave para lidhjes sé kontratés; 1.3. nése pérpunimi éshté i domosdoshém pér respektimin e
obligimit ligjor, té cilit i nénshtrohet kontrolluesi; 1.4. nése pérpunimi éshté i domosdoshém pér
mbrojtjen e interesave jetike té subjektit té t& dhénave ose personave té tjeré fiziké; 1.5. nése
pérpunimi éshté i domosdoshém pér kryerjen e njé detyre me interes publik ose pér ushtrimin e
autoritetit zyrtar qé i éshté dhéné kontrolluesit; 1.6. nése pérpunimi éshté i domosdoshém pér
géllime té interesave legjitime té ushtruara nga kontrolluesi ose pala e treté, pérvec kur kéto interesa
tejkalohen nga interesat apo té drejtat dhe lirité themelore té subjektit té té dhénave gé kérkon
mbrojtjen e té dhénave personale, vecanérisht nése subjekti i té dhénave éshté fémijé. Kjo nuk
zbatohet pér pérpunimin e kryer nga autoritetet publike pér pérmbushjen e detyrave té tyre.

Né kéndvéshtrimin e kétyre dispozitave, né rastin konkret, kontrolluesi ka bazén ligjore té
pérpunimit té té dnénave personale, né nenin 5, paragrafi 1, nénparagrafi 1.3. nése pérpunimi éshté
i domosdoshém pér respektimin e obligimit ligjor, té cilit i nénshtrohet kontrolluesi, si dhe né
paragrafin 1.5 po té kétij neni, i cili pércakton se pérpiunimi éshté i ligjshém nése pérpunimi éshté



i domosdoshém pér kryerjen e njé detyre me interes publik ose pér ushtrimin e autoritetit zyrtar
geé i éshté dhéné kontrolluesit.

Mirépo, pérvec parimit té ligjshmérisé drejtésisé dhe transparencés, té paracaktuara né nenin 4, té
LMDhP-sé, kontrolluesi duhet té jeté né gjendje té zbatoj njékohésisht edhe parimet e tjera té
pércaktuara né kété nen, ku né rastin konkret me rastin e dérgimit té njoftimit pér protokollim té
Iéndés NJMBNJ, nga zyra e arkivit si dhe me rastin e dhénies sé pérgjigjes nga zyrtari pér gasjen
pér kérkuesin (ankuesin), kontrolluesi nuk ka zbatuar parimin e paprekshmérisé dhe konfiencialitetit
té pércaktuar né nenin 4, paragrafi 6, t&¢ LMDhP-sé, i cili ka pércaktuar se, té dhénat personale
pérpunohen né até ményré gé garantojné siguri té pérshtatshme té tyre, duke pérfshiré mbrojtjen
ndaj pérpunimit té paautorizuar ose té paligjshém dhe ndaj humbjes, asgjésimit ose démtimit
aksidental, duke pérdorur masa té pérshtatshme teknike dhe organizative, pasi me dérgimin e
njoftimit nga zyra e arkivit dhe dhénies sé pérgjigjes nga zyrtari pér gasjen pér kérkuesin, i éshté
ofruar gasje né té dhéna personale edhe personave té cilét nuk jané pérgjegjés/kompetent dmth té
paautorizuar dhe me ky veprim bie né kundérshtim me bazén ligjore té pérpunimit té té dhénave té
cekur mé sipér.

Né nenin 3, paragrafi 4, té Ligjit nr. 04/L-184 pér Administrimin e Punés né Zyré, pércaktohet se,
né njésiné e administrimit té dokumenteve béhet hapja e dokumenteve té pranuara, vénia e vulés sé
protokollit, data, evidentimi né evidencén themelore apo ndihmése, dérgimi né njésiné e caktuar
dhe pas pérfundimit brenda institucional béhet kthimi i Iéndés né njésiné e administrimit té
dokumenteve. Né kéndvéshtrimin e késaj dispozite, zyra e arkivit, éshté e obliguar qé dokumentet
e pranuar pér arkivim té shpérndaj vetém né njésité pérkatése, qé nénkupton né njésité té cilat jané
pérgjegjése pér dhénien e pérgjigjes né kété rast né NJMBNJ, duke njoftuar vetém personat
pérgjegjés sipas hierarkisé.

Neni 13, paragrafi 2,3 dhe 4, i Ligji Nr. 06/L-081 pér Qasje né Dokumente Publike, ka pércaktuar
se, té gjitha kérkesat pér gasje né dokumente publike, té cilat i drejtohen institucionit publik, i
dérgohen njésisé apo zyrtarit pérgjegjés pér gasje né dokumente publike. Njésia apo zyrtari
pérgjegjés pér gasje né dokumente publike, pas marrjes dhe shgyrtimit fillestar té kérkesés pér gasje
né dokumente publike, identifikon se cila &shté njésia pérkatése brenda institucionit publik qé ka né
posedim ose kontroll dokumentin e kérkuar. Pas lejimit té gasjes sipas kétij ligji, njésia pérkatése
brenda institucionit publik, kété dokument, né pajtim me kushtet e parapara me kété ligj dhe ligjet
tjera né fuqi, ia dérgon kérkuesit té dokumentit.

Neni 11, paragrafi 2, i Ligji Nr. 06/L-081 pér Qasje né Dokumente Publike, ka pércaktuar se,
zyrtari pérgjegjés brenda institucionit publik (nénkupton zyrtarin mé té larté administrativ té
institucionit publik sikurse éshté pércaktuar me ligj), me vendim, lejon ose refuzon gasjen né
dokumente publike. Né& kéndvéshtrimin e kétyre dispozitave, zyrtari i pérgjegjés pér gasje né
dokumente publike (zyrtar administrativ né kuadér té institucionit publik, i caktuar pér pranimin
dhe regjistrimin e kérkesave té pranuara pér gasje né dokumente publike) pas lejimit té gasjes me
vendim té zyrtarit pérgjegjés brenda institucionit me rastin e dérgimit té dokumentit/informatés
kérkuesit, éshté i obliguar ti mbajé né dijeni (té informuar) vetém personat pérgjegjés, qé né rastin
konkret jané: zyrtari pérgjegjés brenda institucionit publik dhe njésia pérgjegjése e cila ka
dokumentin. Gjithashtu edhe né kété rast, kontrolluesi nuk ka zbatuar parimin e paprekshmérisé dhe



konfiencialitetit té pércaktuar né nenin 4, paragrafi 6, t6 LMDhP-s&, i cili ka pércaktuar se, té dhénat
personale pérpunohen né até ményré gé garantojné siguri té pérshtatshme té tyre, duke pérfshiré
mbrojtjen ndaj pérpunimit té paautorizuar. Kjo pasi gé me rastin e lejimit té gasjes né dokumente
publike kontrolluesi ka shpérndaré té dhénat personale edhe tek njé institucion tjetér, Ministria e
Drejtésisé, gé nuk ka gené pjesé né proces. Fakti qé pala ankuese éshté i punésuar né MD, nuk i jep
té drejté kontrolluesit té njoftoj edhe kété institucion, pasi qé ankesa e subjektit té té dhénave lidhur
me njé proceduré rekrutimi éshté ankesé personale gé nuk nédrlidhet me ushtrimin e funksionit té
tij né kété institucion.

Né nenin 31, paragrafin 1, nénparagrafi 4 t¢ LMDhP-sé éshté pércaktuar se kontrolluesi dhe
pérpunuesi ndérmerr hapa pér té garantuar se c¢cdo person fizik gqé vepron nén autoritetin e
kontrolluesit ose té pérpunuesit, i cili ka gasje né té dhéna personale nuk i pérpunon ato, pérveg se
sipas udhézimeve nga kontrolluesi, pérvec se kur i kérkohet ta béjé kété nga ndonjé ligj specifik.
Né kuptimin e dispozitave té lartcekura kontrolluesi éshté i obliguar gé té kujdeset né vazhdimési,
gé pérpunimi i té dhénave personale té béhet gjithmoné & harmoni me dispozitat ligjore.

Me kété rast, né kéndvéshtrimin e kétyre dispozitave, bazuar né ankesén e pranuar dhe faktet i
sipérpérmendura, konsiderohet se kontrolluesi, nuk ka ndérmarr hapat e duhura pér té garantuar se
té dhénat personale pérpunohen né harmoni me LMDhP-né, konkretisht né harmoni me nenin 4
paragrafi 5, nenin 5, dhe nenin 31, t&é LMDhP-sé.

Agjencia pér Informim dhe Privatési pas shqyrtimit té ankesés, vértetimit té gjendjes faktike si dhe
legjislacionit né fugi pér mbrojtjen e té dhénave personale, bazuar né kompetencat e dhéna me
Ligjin Nr. 06/L-082 pér Mbrojtjen e té Dhénave Personale, ka vendosur si né dispozitivin e kétij
vendimi.

[Nénshkruar mé daté 22.04.2025]

Zyrtare pér Inspektim

Késhillé Juridike:

Kundér kétij vendimi nuk lejohet ankesa, pala e pakénaqur mund té iniciojé konflikt administrativ
né Gjykatén Themelore né Prishtiné, Departamenti pér Céshtje Administrative, brenda afatit prej
30 ditésh. Inicimi i konfliktit administrativ nuk e ndalon ekzekutimin e kétij vendimi.

Vendimi i dérgohet:
o Zyrés sé Kryeministrit — kontrollues,
e Ankuesit,
e Arkivit té Agjencisé.



